Hermann Bongard

'''Hermann Bongard''' (fødd 19. november 1921 i Oslo, død 1998) var ein norsk teiknar, brukskunstnar og formgjevar.

 Utdanning 

Han var utdanna ved Statens håndverk- og kunstindustriskole i Oslo 1938 - 1941.

 Arbeid 

Frå 1947 til 1955 var han glasteiknar for Christiania Glasmagasin. Han formgav der gravyrar for vasar og fat, men etterkvart også eigna emne for desse dekorane, altså ulike vasar, fat, pokalar og anna som vart framstilt ved Hadeland Glassverk. Då Hadeland Glassverk byrja K-glasserien i 1952 utnytta Bongard høvet til å byrje å eksperimentera med fargar og teknikkar og han formgav ein del svært bra kunstglasbitar. Han teikna også nokre drikkeglasseriar, til dømes ''Hermann'', ''Ambassadør'', ''Liqueur'' og ''Tullik''.

Frå 1955 til 1960 arbeider han freelance som brukskunst- og industriformgjevar. Han arbeider mellom anna som konsulent for Figgjo Fajanse og formgav modellar og dekorar for dei, mellom anna serviset ''A la carte''. For Oslo sølvvareverksted teikna han sølvbestikket ''Taffel''.

Frå 1960 til 1964 er han kunstnarleg leiar for Brukskunstorganisajonen PLUS i Fredrikstad.

Frå 1966 til 1968 var han formgjevingssjef hjå J.W.Cappelens forlag.

I 1968 vart han tilsett som lærar ved Grafisk avdeling på Statens håndverk- og kunstindustriskole, i 1971 vart han overlærar same stad. Han fekk også statens arbeidsstipend for kunstnarar det året.

Han arbeidde også med tre, stål, smijern, tinn, manilarøyr og anna. Han teikna pengesedlar og formgav firmaemblem og han arbeidde med grafikk.

 Prisar og utmerkingar 

·  1950 Vinn open konkurranse om porselensservise utlyst av Stavanger Fayancefabrik AS

·  1954 Gull- og sølvmedalje på Triennalen i Milano

·  1956 Vinn open konkurranse om formgjeving av rustfritt stål utlyst av Polaris Fabrikker, Sandnes

·  1957 Lunningprisen
·  1969 Den norske Bokkunstprisen
 Representert ved desse samlingane 

·  Glasmuseet i Växsjö, Sverige
·  Kunstindustrimuseet i Oslo
·  Nordenfjeldske kunstindustrimuseum, Trondheim
·  The Smithsonian Institue, Washington, USA
·  The Whyte Gallery, Washington, USA
·  Utenriksdepartementes faste samling av brukskunst, Oslo

·  Victoria and Albert Museum, London, Storbritannia
 Meir å lese 

Red. Lauritz Opstad - Tegneren Hermann Bongard (Navn i norsk brukskunst)

 På verdsveven  

· [http://www.norges-bank.no/om_nb/rundtur/bongard.html Bronserelieff i Noregs Bank si eige]
· [http://www.vinmonopolet.no/intershoproot/eTS/Store/no//imagesOnline/vmp_logo.gif Emblem teikna av Hermann Bongard]

